
Ղեկավարվելով «Ավտոմոբիլային ճանապարհների մասին» օրենքի 19.1-րդ հոդվածի 4-րդ մասով՝  Հայաստանի Հանրապետության կառավարությունը որոշում է.
1. Հաստատել ճանապարհային անվտանգության ազդեցության գնահատման կարգը և ճանապարհային անվտանգության ազդեցության գնահատման չափանիշներ[image: ]ը՝ համաձայն հավելվածի։
— -
★ ★ ★ ★

*****

European
Commission


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հայաստանի Հանրապետության                                             Ն․ Փաշինյան
              վարչապետ      

1. ԸՆԴՀԱՆՈՒՐ ԴՐՈՒՅԹՆԵՐ

1.  Սույն կարգով (այսուհետ՝ Կարգ) սահմանվում են ճանապարհային անվտանգության ազդեցության գնահատման կարգը և ճանապարհային անվտանգության ազդեցության գնահատման չափանիշները։
2. Ճանապարհային անվտանգության ազդեցության գնահատման նպատակն է, մինչև նոր կառուցվող կամ վերակառուցվող ավտոմոբիլային ճանապարհի (այսուհետ՝ ավտոմոբիլային ճանապարհ կամ ճանապարհ) ծրագրի (այսուհետ՝ Ծրագիր) նախագծանախահաշվային աշխատանքներ սկսելը, դիտարկել ճանապարհային անվտանգության տեսանկյունից ճանապարհի առաջարկվող տարբերակները, համեմատել յուրաքանչյուր տարբերակի ազդեցությունը ճանապարհային անվտանգության վրա և որոշել, թե որ տարբերակն է տալիս ճանապարհային անվտանգության տեսանկյունից լավագույն արդյունքը: 
3. Ճանապարհային անվտանգության ազդեցության գնահատումը կիրառվում է այն բոլոր խոշոր ճանապարհաշինական ծրագրերի նկատմամբ, որոնց իրականացման արդյունքում փոփոխության կենթարկվի ճանապարհային ցանցի թողունակությունը և կհանգեցնի գործող ճանապարհային ցանցի անվտանգության ցուցանիշների էական փոփոխության:
4. Եթե Հայաստանի Հանրապետության համայնքների գլխավոր հատակագծերի, քաղաքաշինական գոտևորման նախագծերի, համակցված տարածական պլանավորման փաստաթղթերով, ինչպես նաև առանձին հողամասի նպատակային նշանակության փոփոխության մասով գլխավոր հատակագծում փոփոխության փաստաթղթերի փաթեթում նախատեսվում (պահանջվում) են կառուցել դեպի Հայաստանի Հանրապետության ընդհանուր օգտագործման ավտոմոբիլային ճանապարհների (միջպետական, հանրապետական, մարզային (տեղական) նշանակության ճանապարհների միացնող ուղիներ, իջատեղեր, մուտքեր և ելքեր (փոխհատումներ և միացումներ), կամ նախատեսվում (պահանջվում) են այդ ճանապարհների վրա գտնվող առկա փոխհատումների և միացումների փոփոխություններ, ապա նշված փաստաթղթերով նախատեսված կառուցվելիք ճանապարհները (փողոցները) պետք է ենթարկվեն ճանապարհային անվտանգության ազդեցության գնահատման՝ սույն կարգին համապատասխան։
5. Ճանապարհային անվտանգության ազդեցության գնահատումը հանդիսանում է նախագծման գործընթացի անբաժանելի մասը և իրականացվում է գնումների մասին Հայաստանի Հանրապետության օրենսդրությանը համապատասխան ընտրված տվյալ Ծրագրի նախագծանախահաշվային աշխատանքներ իրականացնող նախագծային կազմակերպության կողմից վերջինիս հետ կնքվող պայմանագրով սահմանված ժամկետներում և սույն կարգի պահանջներին համապատասխան։
6. Գնահատումը իրականացվում է նախագծի նախնական պլանավորման փուլում և պետք է օգտագործվի որպես Ծրագրի տարբերակների ընտրության գործիքներից մեկը: Գնահատման արդյունքներում պետք է հաշվի առնվեն ճանապարհային անվտանգության հետ կապված տարբեր այլընտրանքային տարբերակների ազդեցությունները (հետևանքները), այդ թվում նաև Ծրագիրը չշարունակելու տարբերակը:
7. Ճանապարհային անվտանգության ազդեցության գնահատման գործընթացը չի նույնականացվում ճանապարհային անվտանգության աուդիտի հետ։ Ճանապարհային անվտանգության աուդիտը անկախ և օբյեկտիվ գնահատում է, որը իրականացվում է Հայաստանի Հանրապետության կառավարության որոշմամբ սահմանված կարգով։
8. Ճանապարհային անվտանգության ազդեցության գնահատման արդյունքում պետք է ընտրվի Ծրագրի այն նախընտրելի տարբերակը, որը ապագայում նվազագույնի կհասցնի բախումների ռիսկը և կլինի ամենաանվտանգը։
9. Ճանապարհային անվտանգության ազդեցության գնահատման գործընթացում պետք է հաշվի առնվեն ճանապարհային երթևեկության խոցելի խմբերի (հետիոտներ, հեծանվորդներ, երեխաներ, տարեցներ, հաշմանդամություն ունեցող անձինք, շարժիչով աշխատող երկանիվ տրանսպորտային միջոցներից օգտվողներ)՝ ճանապարհից անվտանգ օգտվելու իրավունքները։
10. Ճանապարհային անվտանգության ազդեցության գնահատման գործընթացում իրականացվում են նախնական և հետագա գնատատումներ։
11. Ճանապարհային անվտանգության վրա ազդեցության նախնական գնահատումը պետք է իրականացվի այն ժամանակ, երբ Ծրագիրը դեռևս հայեցակարգային փուլում է: Այս փուլում ուսումնասիրում է դիտարկվող յուրաքանչյուր տարբերակի ճանապարհային անվտանգության հետևանքները, ներառյալ՝ «Ոչինչ չանել» և «Անել նվազագույնը» սցենարների տարբերակները: Գնահատումը պետք է տրամադրի տարբերակների համեմատության և լուծման ընտրության համար անհրաժեշտ տեղեկատվությունը, ներառյալ՝ դիտարկվող յուրաքանչյուր այլընտրանքի ճանապարհային անվտանգության վրա հետևանքների համեմատական վերլուծությունը և յուրաքանչյուր այլընտրանքից բխող ճանապարհային անվտանգության օգուտների և վնասների գնահատումը:
12. Ճանապարհային անվտանգության վրա ազդեցության հետագա գնահատումները իրականացվում է Ծրագրում էական փոփոխություններ կատարվելու դեպքում և նախագծային աշխատանքների նախագծման գործընթացի կարևոր փուլերում։
13. Ճանապարհային անվտանգության վրա ազդեցության հետագա գնահատման յուրաքանչյուր վերանայում պետք է հաշվի առնի ամբողջ նախագիծը՝ ուսումնասիրելով ցանկացած նախագծային փոփոխության, կամ որևէ լրացուցիչ կամ փոփոխված տվյալների արդյունքում ճանապարհների անվտանգության վրա դրանց ազդեցությունները։
14. Յուրաքանչյուր վերանայման հաշվետվությունը պետք է անդրադառնա միայն նախորդ վերանայումից ի վեր գնահատման մեջ կատարված փոփոխություններին և պետք է կցվի նախորդ հաշվետվություններին՝ դրանք համատեղ ընթերցելու համար։

15. Ծրագրի ճանապարհային անվտանգության ազդեցության գնահատման գործընթացը իրականացվում է հետևյալ չափանիշներին համապատասխան՝
1) Ծրագրի և դրա նպատակների սահմանումը։ Սույն գործընթացի շրջանակներում անհրաժեշտ է՝ 
ա․ հստակեցնել Ծրագրի նպատակները,
բ. պարզել, թե արդյո՞ք Ծրագրի հիմնական նպատակը ճանապարհային անվտանգության հետ կապված խնդիրների լուծումն է, թե՞ ոչ․
գ. սահմանել Ծրագրի ավարտի կանխատեսվող ժամկետը, որը անհրաժեշտ է սպասվելիք երթևեկության հոսքերի գնահատման և տարածքում իրականացվող այլ ենթակառուցվածքային ծրագրերի իրականացման ժամանակացույցերի հետ համադրելու համար:
2) ուսումնասիրվող տարածքի Ծրագրի ազդեցության գոտու սահմանումը։ Սույն գործընթացի շրջանակներում անհրաժեշտ է՝
ա. իրականացնել մոտակայքում գտնվող ճանապարհային ցանցի կամ դրա առանձին հատվածների ճշգրտում և հստակեցում, որտեղ առաջարկվող ծրագծերի տարբերակներից որևէ մեկը կարող է ազդել ճանապարհային ցանցի գործունեության վրա․
բ. հստակեցնել երթևեկության ռեժիմի վրա ընտրության հավանական ազդեցությունը՝ կապված վարորդների կողմից երթուղու հավանական ընտրության և երթևեկության ժամանակի փոփոխությունների հետ,
գ. գնահատել առաջարկվող յուրաքանչյուր տարբերակը՝ համեմատական վերլուծություն իրականացնելու համար։
3) [bookmark: _Toc11906]ճանապարհային անվտանգության առկա խնդիրների սահմանում։ Սույն գործընթացի շրջանակներում անհրաժեշտ է՝
ա. իրականացնել առկա ճանապարհատրանսպորտային պատահարների վիճակագրական տվյալների ուսումնասիրություն և վերլուծություն․
բ․ սահմանել բախումների ցանկացած օրինաչափություն և ճանապարհի տարբեր հատվածներում, խաչմերուկներում կամ այլ բախման կետերում բարձր ցուցանիշներ գրանցված վայրերը.
գ. սահմանել օրվա կամ տարվա տարբեր ժամանակահատվածներում, կամ ճանապարհային երթևեկության մասնակիցների տեսակին վերաբերող ցանկացած օրինաչափությունը։ Անհրաժեշտ է կատարել տարածքի կամ դրա մի մասի ճանապարհային անվտանգության վերաբերյալ նախկինում կատարված բոլոր զննությունները․
դ. իրականացնել տեղի ունեցած բախումների վերաբերյալ մանրամասն տեղեկատվության վերլուծություն և պարզաբանումներ ստանալու նպատակով պարեկային և փրկարար ծառայությունների հետ կազմակերպես հանդիպումներ։ 
4) [bookmark: _Toc11907]ճանապարհային անվտանգության նպատակների սահմանումը։ Սույն գործընթացի շրջանակներում անհրաժեշտ է՝
ա. սահմանել Ծրագրի ճանապարհային անվտանգության նպատակները․
բ. սահմանել ճանապարհային անվտանգության առկա խնդիրների լուծումները․
գ. սահմանել ճանապարհային երթևեկության խոցելի խմբերի համար հարմարությունների հասանելիության կամ հասարակական տրանսպորտի հասանելիության խնդիրները և դրանց լուծումները: Խոցելի խմբերի խնդիրները կարող են արտացոլված չլինել բախումների վիճակագրական տվյալներում, սակայն խոցելի խմբերի խնդիրները կարող են կամ ճանապարհային անվտանգության տեսանկյունից թաքնված լինել, կամ անուղղակիորեն ազդել ճանապարհային անվտանգության առկա խնդիրների վրա:
5) [bookmark: _Toc11908]Ընտրանքները, ներառյալ՝ «Ոչինչ չանել» և «Անել նվազագույնը» սցենարները։ Սույն գործընթացի շրջանակներում անհրաժեշտ է՝
ա. ուսումնասիրել Ծրագրի համար առաջարկվող յուրաքանչյուր տարբերակի ծրագծերը․
բ. իրականացնել «Ոչինչ չանելու» սցենարի՝ գոյություն ունեցող իրավիճակի վերլուծություն, որը կարող է նախընտրերլի լինել, եթե ընդհանրապես որևէ աշխատանք չիրականացվի․
գ. իրականացնել «Անել նվազագույնը» սցենարի վերլուծություն և նկարագրություն, որի դեպքում պետք է իրականացվի հնարավորինս նվազագույնը, ինչպիսիք են՝ օրինակ, նշանների տեղադրումը, ճանապարհի պատվածքի կառուցումը և այլն։
դ. իրականացնել այցելություն տեղանք, որը նպատակ ունի բացահայտել հետազոտվող տեղանքի առկա դասավորությունները կամ դրա յուրացման տարբերակները՝ առաջարկվող յուրաքանչյուր տարբերակի և շրջապատող միջավայրի տեղագրական համընկնումը տեսողականորեն հաստատելու համար․
դ. ուսումնասիրել ինչպես առկա, այնպես էլ առաջարկվող երթևեկության հոսքերը՝ ներառյալ հետիոտնային և հեծանվային հոսքերը, ինչպես նաև հասարակական տրանսպորտի հասանելիությունը: Անհրաժեշտության դեպքում պետք է սահմանվեն ճանապարհային ցանցի տարբեր հատվածներում պիկ ժամերը՝ տրանսպորտային համապատասխան հոսքերը ուսումնասիրելու համար (օրինակ՝ դպրոցներ, մարզադաշտեր կամ տոնավաճառներ մուտք գործելը):
դ. ուսումնասիրել բոլոր ճանապարհային երթևեկության մասնակիցների համար ճանապարհից օգտվելու ձևերը․
ե. ուսումնասիրել անվտանգ կայանատեղիների առկայությունը՝ առաջարկվող նախագծի տեղակայման վայրի շրջակայքում վարորդների համար անվտանգ հանգստի կանգառներ ապահովելու համար։
6) [bookmark: _Toc11909]Առաջարկվող այլընտրանքների ճանապարհային անվտանգության  ազդեցության վերլուծություն։ Սույն գործընթացի շրջանակներում անհրաժեշտ է՝
ա. իրականացնել յուրաքանչյուր այլընտրանքային առաջարկի համար գնահատման հիմնական տարրի ճանապարհային անվտանգության վրա ազդեցության համեմատություն, որը պետք է ներառի «Ոչինչ չանել» և «Անել նվազագույնը» տարբերակները․
բ. ուսումնասիրել յուրաքանչյուր առաջարկվող տարբերակի համար ուսումնասիրության ողջ տարածքի վրա ազդեցությունը: Եթե առաջարկվող այլընտրանքները տարբերվում են իրենց մասշտաբով և երկարությամբ, և ընդգրկում են առկա ցանցի տարբեր տարածքներ, ապա վերլուծության մեջ պետք է ներառվի նաև առաջարկվող աշխատանքներից դուրս գտնվող ճանապարհային ցանցի մնացած մասերը․
գ. իրականացնել յուրաքանչյուր այլընտրանքի ազդեցության գնահատում՝ հնարավոր բախումների կանխատեսման տեսանկյունից: Կարող են օգտագործվել քանակական ցուցանիշներ, ինչպիսիք են բախումների մակարդակը և բախումների քանակը՝ ըստ խաչմերուկի տեսակի։ Առաջարկվող տարբերակներում բախումների հավանականությունը գնահատելու համար գնահատողը կարող է օգտագործել ուսումնասիրվող տարածքում համարժեք ճանապարհների տեսակների կամ խաչմերուկների տեսակների համար սահմանված տվյալ տեղանքում բախումների մակարդակները, իսկ եթե դրանք հասանելի չեն, ապա ՃՏՊ քարտում  բախումների մակարդակները՝ ըստ ճանապարհների տեսակների և խաչմերուկների:
դ. հաշվարկել յուրաքանչյուր տարբերակի բախման տնտեսական արժեքը․
ե. վերլուծել երթևեկության հոսքի և երթևեկության կառուցվածքի վրա բոլոր ազդեցությունները․
զ. վերլուծել ուսումնասիրվող տարածքի սեզոնային և կլիմայական պայմանները, ինչպիսիք են՝ ջրհեղեղի և մառախուղի հավանականությունը, քանի որ դրանք կարող են տարբեր լինել տարբեր տարբերակների դեպքում․
է. ուսումնսիրել և վերլուծել սեյսմիկ ակտիվության առկա տվյալները։
7) [bookmark: _Toc11910]Համեմատությունը և դասակարգումը։ Սույն գործընթացի շրջանակներում անհրաժեշտ է՝
ա. իրականավցնել այլընտրանքների համեմատություն, որը պետք է բացահայտի օգուտների և վնասների որակական տվյալները, ինչպես նաև ճանապարհային անվտանգության տեսանկյունից դրամական օգուտների և վնասների վերլուծությունը․
բ. որոշել ընտրանքները, այդ թվում՝ «Ոչինչ չանել» և «Անել նվազագույնը» սցենարների տարբերակները, որոնք պետք է դասակարգվեն ճանապարհային անվտանգության նկատառումների տեսանկյունից՝ ըստ նախապատվության հերթականության և նշվեն տարբերակների միջև տարբերության մեծությունը՝ բալը։ Եթե մեկ տարբերակը կամ տարբերակների խումբը ցույց է տալիս զգալիորեն ավելի շատ կամ պակաս օգուտ, քան մյուսները, ապա դա պետք է շեշտադրվի։ Եվ հակառակը, եթե երկու կամ ավելի առաջարկների միջև ճանապարհային անվտանգության առումով տարբերությունը փոքր է, ապա դրանց պետք է տրվի նույն դասակարգումը։
3. [bookmark: _Toc11911]ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ՀԱՇՎԵՏՎՈՒԹՅՈՒՆԸ ԵՎ ԱՐՁԱԳԱՆՔ ՀԱՇՎԵՏՎՈՒԹՅԱՆ ՎԵՐԱԲԵՐՅԱԼ
16. Ճանապարհային անվտանգության ազդեցության գնահատման ավարտին  նախագծող կազմակերպությունը կազմում և պետական ճանապարհային մարմնի ղեկավարին է ներկայացնում հաշվետվություն՝ նախագծող կազմակերպության հետ կնքված պայմանագրի պանհանջներին և ժամկետներին համապատասխան։
17. Ճանապարհային անվտանգության ազդեցության գնահատման հաշվետվությունը պետք է պարունակի հետևյալ տեղեկատվությունը.
1)  Խնդրի սահմանում։ Ներկայացվում է առաջարկվող Ծրագրի նպատակը և  ճանապարհային անվտանգության առկա բոլոր խնդիրները։ Անհրաժեշտ է նշել նաև, թե արդյոք Ծրագրի նպատակների մեծ մասը ուղղված է ճանապարհային անվտանգության խնդրի լուծմանը, թէ՞ ոչ։
2) Ազդեցության տարածքը։ Ներկայացվում են ճանապարհային ցանցի ամբողջ տարածքի աշխարհագրական տարածությունները, որտեղ առաջարկները կազդեն երթուղու ընտրության և երթևեկության ռեժիմների վրա։
3) Ճանապարհային անվտանգության նպատակները։ Ներկայացվում են Ծրագրի ճանապարհային անվտանգության նպատակները։
4) Տարբերակները։ Նկարագրվում են Ծչրագրշի համար առաջարկվող յուրաքանչյուր տարբերակը՝ ներառյալ «Ոչինչ չանել» և «Անել նվազագույնը»  տարբերակները։
5) Առաջարկվող այլընտրանքների ճանապարհային անվտանգության վրա ազդեցության վերլուծությունը։ Ներկայացվում են յուրաքանչյուր տարբերակի (ներառյալ «Ոչինչ չանել» և «Անել նվազագույնը» տարբերակների) դիտարկումները և դրանց ազդեցությունները ճանապարհային անվտանգության վրա։
6) Այլընտրանքների համեմատությունը։ Ներկայացվում են յուրաքանչյուր տարբերակի ճանապարհային անվտանգության վրա օգուտների և վնասների որակական նկարագրությունը, ինչպես նաև  ճանապարհային անվտանգության վրա օգուտների և վնասների քանակական ծախս-օգուտ վերլուծությունը։
7) Հնարավոր լուծումների շարքի ներկայացում։ Դասակարգվում է յուրաքանչյուր տարբերակը (ներառյալ «Ոչինչ չանել» և «Անել նվազագույնը» տարբերակները)՝ ըստ գնահատման բալերի և ըստ ճանապարհային անվտանգության վրա դրանց զուտ օգուտների (զուտ օգուտ = օգուտներ - ծախսեր)։ Ներկայացվում են յուրաքանչյուր տարբերակի զուտ օգուտները, դրանց համեմատական ​​քանակական հստակ վերլուծությունները, ինչպես նաև եզրակացությունը, որոնք պետք է հաշվի առնվեն նախագծի ընտրության գործընթացում։
18. Սույն կարգի 16-րդ կետին համապատասխան պետական ճանապարհային մարմինը ուսումնասիրում է հաշվետվությամբ ներկայացված Ծրագրի համար առաջարկվող յուրաքանչյուր տարբերակը՝ ներառյալ «Ոչինչ չանել» և «Անել նվազագույնը»  տարբերակները, ըստ անհրաժեշտության դրանք հանաձանեցնելով շահագրգիռ պետական կառավարման և տեղական ինքնակառավարման մարմինների հետ։
19. Շահագրգիռ պետական կառավարման և տեղական ինքնակառավարման մարմինները հաշվետվության վերաբերյալ ճանապարհային մարմին են ներկայացնում գրավոր դիտարկումներ հաշվետվությունը ստանացուց հետո 10 աշխատանքային օրվա ժամկետում։
20. Հաշվետվութան վերաբերյալ շահագրգիռ պետական կառավարման և տեղական ինքնակառավարման մարմինների կողմից դիտարկումներ ներկայացվելու դեպքում պետական ճանապարհային մարմինը դրանք ամփոփլուց հետո եռօրյա ժամկետում կազմակերպում է քննարկում բոլոր շահագրգիռ պետական կառավարման և տեղական ինքնակառավարման մարմինների և ճանապարհային անվտանգության ազդեցության գնահատում իրականացրած նախագծային կազմակերպության ներկայացուցիչների մասնակցությամբ։
21. Քննարկման արդյունքների հիմման վրա պետական ճանապարհային մարմինը ամփոփում է շահագրգիռ մարմինների դիրքորոշումները և նախագծային կազմակերպության կողմից վերջինիս հետ կնքված պայմանագրով սահմանված ժամկետում նախագծողին է ներկայացնում դիրքորոշում հաշվետվության վերաբերյալ, ինչպես նաև պետական կառավարման մարմնի նախընտրելի տարբերակը, որը նախագծող կազմակերպության համար հիմք է հանդիսանումԾրագրի նախագծանախահաշվային փաստաթղթերի մշակման գործընթացը սկսելու համար։

